
Zamonaviy maktabdagi yuklamalar juda jiddiy ekanligi va ular maktab 
o‘quvchilarining salomatliklariga ta’sir etishi o‘qituvchilar uchun ham, ota-
onalar uchun ham sir emas. 

Maktab dasturi, o‘qituvchilar va ota-onalarning barcha talablarini 
bajarishga ulgurishlari uchun bolalarga qanday yordam berish mumkin? 

1. Bola aniq kun tartibiga amal qilishi kerak. U uy 
vazifasini o‘z vaqtida bajarishi shart. Bolani uy vazifasini 
kunduzi mustaqil ravishda bajarishga o‘rgating, kechqurun 
esa, bajarilgan masalalarni tekshirish hamda tushunarsiz 
bo‘lgan mavzular va fanlarni o‘zlashtirishda unga yordam 
bering. 

2. Maktab o‘quvchisining ovqatlanishi muvozanat-
lashtirilgan hamda vitaminlarga boy bo‘lishi kerak. To‘g‘ri 
ovqatlanish nafaqat miya, balki oshqozon va rivojlana-
yotgan butun organizm uchun ham juda foydali.

3. Bola tez-tez va uzoqroq vaqt toza havoda sayr qilishi 
lozim. Dam olish kunlari tabiat qo‘yniga sayohat qilish 
mumkin. Zero, kislorod yetishmovchiligi miya faoliyatiga 
hamda bolalar salomatligiga salbiy ta‘sir qiladi. Miyaning 
kislorod bilan yetarlicha to‘yinishi maktabdagi qiyin 
vazifalarni uddalashiga yordam beradi.

4. Bola ko‘proq harakatlanishiga imkon berish kerak. 
Kunduzgi jismoniy faollik tunda yaxshi uxlashiga va, 
umuman olganda, har qanday stressli holatlarga qarshi 
mustahkam va chidamli bo‘lishiga yordam beradi.

Yuqoridagi tavsiyalarga amal qilish o'quvchiga maktab yuklamalarini 
osonroq yengib o‘tishga, o‘quv dasturini yaxshiroq o‘zlashtirishga, ota-
onalarga esa o‘zlarining sevimli farzandlari uchun xotirjam bo‘lishga imkon 
beradi.

Ko‘rishida muammosi bo‘lgan bolalarni tarbiyalash va 
o‘qitish bilan umumta’lim maktablarida maxsus pedagog 
sifatida tiflopedagog o‘qituvchilar shug‘ullanadi. Tiflopedagog 
o‘qituvchi inklyuziv ta’lim joriy qilingan tashkilotlarda faoliyat 
yuritishi uchun maxsus (korreksion xonalar, ko‘rishida 
muammosi bo‘lgan bolalar ta’limi uchun texnik vositalar) 
sharoitlar yaratilgan bo‘lishi kerak. Tiflopedagog o‘qituvchining 
eng asosiy vazifalaridan biri axloqiy ta’limdir. 1 yoshdan 3 
yoshgacha bo‘lgan ko‘rishida muammosi bo‘lgan bolalar o‘z 
tanalarining anatomik xususiyatlarini ota-onalari, tengdoshlari 
va aka-ukalari bilan bir necha bor taqqoslab ko‘radilar. Odatda, 
ko‘rish qobiliyati past bo‘lgan bolalar axloqiy tushunchalar 
bo‘yicha hech qanday ma’lumot olishmagan va bu bolalar 
ommaviy maktabga kelganda, o‘zlarining tengdoshlaridan 
orqada qolishgan bo‘ladi. 

Tiflopedagog o‘qituvchining vazifalari:
1. Turli xil zamonaviy metodlar bilan birgalikda klaster 

metodi orqali o‘quvchilarni ijtimoiy hayotga moslashtirish 
hamda ta’lim-tarbiya berish.

2. Ko‘rishida muammosi bo‘lgan o‘quvchilarni har 
tomonlama rivojlantirish, jumladan, pedagogik va psixologik 
jihatdan o‘rganish, nuqsonlarning turlarini aniqlashtirish, 
jismoniy va ruhiy jihatdan rivojlantirish;

3. Ko‘rishida muammosi bo‘lgan o‘quvchilarning ta’lim-
tarbiyasi maqsadi, mazmuni, vazifalari va metodlarini qayta 
ishlash;

4. Bola shaxsiyatini har tomonlama rivojlantirish uchun 
barcha maxsus mo‘ljallangan ishlarni amalga oshirish.

5. O‘quvchilarni mehnatga va kasb-hunarga yo‘naltirish 
imkoniyatlarini yaratish.

6. Maxsus o‘quv rejalar, dasturlar va darsliklarni tuzish.
7. Inklyuziv ta’lim joriy qilingan maktablarni rivojlantirishni 

yo‘lga qo‘yish.
Umumta’lim maktablarida ko‘rishida maummosi bo‘lgan 

o‘quvchilarni davolash va tiklash ishlari okulist rahbarligida 

amalga oshiriladi. Pedagog va tarbiyachilar ham shifokor 
tavsiyalarini o‘z vaqtida bajarishga yordam beradilar. 
Ko‘zoynak va boshqa optik ko‘ruvchi korreksiyalovchi 
vositalarni tavsiya qilish davolash ishining asosi hisoblanadi. 
Pedagog va tarbiyachilar bolalarni ko‘zoynaklardan shifokor 
tavsiya qilganidek to‘g‘ri foydalanishlarini nazorat qiladi. 
Ko‘zoynakni to‘g‘ri tanlash muhim rol o‘ynaydi. U yuz 
hajmini qorachiqlari orasidagi masofaga mos tushishi shart, 
quloqlarni, burunlarni qismasligi lozim. 

Ko‘rishida muammosi bo‘lgan o‘quvchilarning kelajakdagi 
hayotga moslashuvi va o‘z o‘rnini topib, to‘liq ish bilan 
ta’minlanishidagi muammolar doimiy ravishda barchamizni 
birdek tashvishga solib keladi. Bu muammo faqat birgina 
bizda emas, butun dunyo mamlakatlarida kuzatiladi. Ushbu 
muammoli holatning yechimi maktabgacha ta’limdan boshlab 
korreksion rivojlantiruvchi va moslashish harakatlarini, 
o‘z-o‘ziga xizmat qilish ko‘nikmalarini shakllantirish, qo‘l 
motorikasini rivojlantirish, atrof- muhitda o‘zini idora qilish 
va boshqa hayotiy ko‘nikmalarni shakllantirishga erishishdan 
boshlanishi zarur. 

Maktab ta’limi jarayonida barcha fanlarni o‘qitish bilan bir 
qatorda, boshlang‘ich sinflardan boshlab kasbga yo‘naltirish, 
imkoniyati va iqtidoridan kelib chiqqan holda kasb tanlashiga 
erishish zarur. Yuqori sinflarda “Kasb-hunar ta’limi” 
jarayonida o‘quvchilar kasblar bo‘yicha umumiy ma’lumot 
olish bilan bir qatorda qiziqqan va o‘zi uchun tanlagan kasbi 
haqida chuqurroq ma’lumot olishi uchun sharoit yaratilgan 
bo‘lmog‘i zarur. Bolalarni maktabgacha va kichik maktab 
yoshidan boshlab kasb-hunarga yo‘naltirish ishlarini boshlash 
talab qilinadi. Bu ishlar ko‘rishida muammosi bo‘lgan 
o‘quvchilarni kelajakdagi hayotlarida ish bilan ta’minlanishi 
uchun juda muhim hisoblanadi. Shu orqali ko‘rishida 
muammosi bo‘lgan o‘quvchilarni ijtimoiy hayotda o‘z o‘rnini 
topishi, foydali mehnat bilan shug‘ullanishi, ota-onaga 
qaramlikdan chiqishi va eng asosiysi nuqsonidan uyalmasligi 

Данная статья посвящена вопросу повышения эффективности коррекционно-педагогической работы с учащимися с пробле-
мами зрения в условиях инклюзивного образования.

Ключевые слова и понятия: тифлопедагог, зрение, инклюзивное образование, развитие, социализация, профориентация. 

This article is devoted to the issue of improving the effectiveness of correctional and pedagogical work with students with visual 
problems in the context of inclusive education.

Key words and concepts: typhlopedagogue, vision, inclusive education, development, socialization, vocational guidance.

M. Dehqonova, Chirchiq davlat pedagogika universiteti, Pedagogika fakulteti, “Maxsus pedagogika” kafedrasi o‘qituvchisi 
Z. Xusniddinova, mazkur universitetning 2-bosqich magistratura bosqichi talabasi

INKLYUZIV TA’LIMDA KO‘RISHIDA MUAMMOSI 
BO‘LGAN O‘QUVCHILAR BILAN OLIB 

BORILADIGAN KORREKSION PEDAGOGIK  
ISH SAMARADORLIGINI OSHIRISH

Maktabgacha ta’lim

hamda ozgina bo‘lsada nuqsonini esdan chiqarishiga olib 
kelish mumkin.

Har bir o‘quvchi o‘z oldiga maqsad qilib olib turli xil 
kasblardan birini tanlashi kerak yoki o‘qituvchi hamda jamoa 
vakillari ma’lum bir kasb tanlashiga ko‘maklashishi talab 
qilinadi. Shuningdek, har bir o‘quvchi o‘zi haqida, o‘zining 
qobiliyatlari va potensiallari to‘g‘risida aniq tushunchalarni 
bilishi, zarur hollarda chetdan rivojlantirilishi kerak.

Ko‘rishida muammosi bo‘lgan o‘quvchilarga kasbiy bilim 
berish jarayonida quyidagilarga e’tibor bering:

• o‘z-o‘zini anglashiga (kuchli va zaif tomonlari, 
maqsadlari, qiziqishlari va qobiliyatlari) yordam bering;

• kasblarga oid xabardorlik;
• ish izlash qobiliyatlari;
• ishga tayyorlanish (e’lonlarni topib xabardor bo‘lish, 

ma’lumot olish, o‘zi e’lon yozish, maxsus treninglardan 
o‘tish);

• nogironligi bo‘lgan o‘quvchilarni ish bilan ta’minlash va 
bandlikka ko‘maklashish markazlarini topish.

Ko‘zi ojizlik o‘quvchilarga o‘zlari uchun zarur bo‘lgan 
ijtimoiy jarayonlarni, xatti-harakatlarni kuzatishi va 
hayotiy ko‘nikmalarni o‘rganishga halaqit beradi. Ko‘zi 
ojiz o‘quvchiga sog‘lom tengdoshlari tevarak-atrofdagi 
voqyealarni kuzatish va modellashtirish, ko‘z bilan ko‘rish 
orqali tabiiy ravishda o‘rganadigan ijtimoiy va hayotiy 
ko‘nikmalarni o‘rgatishlari kerak bo‘ladi.

Adabiyotlar

1. “Inclusive teaching and learning for children with visual 
impairments” Teachers guide – Guy Le Fanu 2018.

2. U.Fayziyeva va boshqalar. «Tiflopedagogika» o‘quv 
qo‘llanma, «Sano-Standart» nashriyoti, Toshkent-2011.

3. «Inklyuziv ta’limning dolzarb masalalari: muammo 
va ularning yechimlari» mavzusidagi xalqaro ilmiy-amaliy 
konferensiya materiallari to‘plami. «Lesson-Press» nashriyoti, 
Toshkent-2022.

O‘zbekiston Respublikasi Prezidenti Sh.M. Mirziyoyev 
tomonidan 2020 yil 2 mart kuni PF-5953-son Farmoni bilan 
yoshlar o‘rtasida kitobxonlikni targ‘ib qilishga qaratilgan 
muhim masala ilgari surildi. Shubhasiz, bu yoshlar 
ma’naviyatini yuksaltirish, ular o‘rtasida kitobxonlikni 
keng targ‘ib qilish, yosh avlodning intellektual, axloqiy, 
estetik salohiyatini oshirishga xizmat qiladi. 

Bugungi kunda ta’lim tizimida uzviylik, uzluksizlik 
masalasi jiddiy qo‘yilmoqda. Shunday ekan kitobxonlikka 
tayyorgarlikni bolalikdan boshlash katta ahamiyatga  
ega.

Bolalarda bolalikdan kitobxonlikka qiziqishni 
tarbiyalash bo‘yicha izlanishlar (F.R.Qodirova, 
F.O‘.O‘rinova, Q.Quronboeva, D.Maxmudova, S.Chinova, 
T.A.Novikovalar) olib borilgan. Bu tadqiqotlar tarbiyala-
nuvchilarni ma’naviy-axloqiy, muomala madaniyati, 
mehnatsevarlik va psixologik jihatdan tarbiyalashni, 
maktabgacha ta’lim tashkilotlarida bolalarni badiiy 
adabiyotga bo‘lgan qiziqishlarini rivojlantirishga 
qaratilgan. 

O‘zbekiston Respublikasi maktabgacha ta’lim tizimida 
tatbiq etilgan “Ilk qadam” davlat o‘quv dasturi asosida 
bolalarni kitobxonlikka tayyorlash ta’lim-tarbiyaning 
muhim omilidir. Shuning uchun ham mamlakatimizda 
ushbu masala dolzarb hisoblanib, o‘z yechimini kutmoqda. 
Ushbu ishni joriy etishda bolalar adabiyoti, aniqrog‘i 
maktabgacha yoshdagi bolalarga yaqin bo‘lgan ertaklar 
mazmuniga ularni qiziqtirib, e’tiborlarini undagi predmetli, 
syujetli rasmlarga, harflar, bo‘g‘inlar, so‘zlarga qaratib, 
kitobxonlikka, mutolaaga tayyorlashga erishildi. 

Fikrimizcha, bolalarda badiiy adabiyotlardagi ertaklar 
matnini, ilk o‘qishga bo‘lgan qiziqishlarini rivojlantirish 
uchun kitoblardagi ko‘rgazmalar “Ilk qadam” davlat o‘quv 
dasturining mavzuviy rejasiga oid tarbiyalanuvchilar 
yoshiga, ularning atrof-olam haqida olgan bilimi, tasavvur, 
tushunchalariga binoan tashkil etilib, metodik jihatdan 
to‘g‘ri namoyish qilinishi lozim. Ko‘rgazmali material 
yoqimli, jozibali, tushunarli, ertak mazmunini to‘g‘ri aks 
ettiradigan va shunga muvofiq uni qabul qilishga istak, 
xohish uyg‘otadigan, o‘ylashga, fikr yuritishga, jumboqli 

Данная статья направлена на подготовку детей дошкольного возраста к чтению посредством сказок, выявлению и внедре-
нию эффективных методов развития речи детей.

Ключевые слова и понятия: дошкольное образование, чтение, сказки, творчество, подготовка, общение, игры, наглядность, 
инновация. 

This article is aimed at preparing preschool children to read through fairy tales, identifying and implementing effective methods for 
the development of children’s speech.

Keywords and concepts: preschool education, reading, fairy tales, creativity, preparation, communication, games, visibility, 
innovation.

